
Shri RadhApaTala Stotram

శ్రీరాధాపటలస్తోత్రమ్ 

ఈశ్వర ఉవాచ ॥
ప్రణవం  పూర్వముద్ధృత్య  హృన్మన్త్రం  చ తతః పఠేత్ ।
రమార్ణేన  యుతో రాధాకాన్తః ప్రోచ్యస్తతః   పరమ్ ॥ ౧॥
శరణం పదముచ్చార్య మమేతి పదముచ్చరేత్ ।
మనురేష తు శ్రీరాధాకృష్ణయోః   పరమాద్భుతః ॥౨॥
జపమాత్రేణ  జీవానాం దృష్టాదృష్టఫలప్రదః    ।
అస్మాత్పరతరో మన్త్రో నాస్తి నాస్తి వరాననే ॥ ౩॥
యస్మిఞ్జప్తే   తయోరేవ స్వీయబుద్ధిస్తు  సాధకే ।
జాయతే కృతకృత్యోసౌ తథా భవతి శామ్భవి ॥ ౪॥
ధ్రువముచ్చార్య  హృన్మన్త్రం  వదేదథ రమార్ణకమ్  ।
పావకం శేషసంయుక్తం ధనేశం విద్యయాన్వితమ్ ॥ ౫॥
కామగం విష్ణుశయ్యాఢ్యం  నభోరే చకయాయుతమ్ ।
కుబేరం కేశవాసక్తం బాలాక్షీం కణ్ఠసఙ్గతామ్   ॥౬॥
చక్రిణం  కామరూపాఙ్కం జనకోత్తమమేవ చ ।
వాతారూఢం సముచ్చార్య షడాననమథానిలమ్ ॥ ౭॥
బాలేన్దునాధిష్ఠయన్తు   లోహితం వాతగం తథా ।
హ్లాదినీన్తు  సముచ్చార్య జపేదేనం మహామనుమ్ ॥౮॥
దేవజాప్యం స్వేష్టదత్తం   హైతీయజనగోచరమ్  ।
శ్రీరాధాకృష్ణయోరేవ   హవాత్సంయోగదం పరమ్ ॥౯॥
నమస్తస్మై  భగవతే కృష్ణాయాకుణ్ఠమేధసే   ।
రాధాధరసుధాపానమత్తాయ చ నమో నమః ॥ ౧౦॥
మాలామన్త్రం  ప్రవక్ష్యామి  సావధానావధారయ ।

ఏకవింశాక్షరోహ్యేష దృష్టా దృష్టఫలప్రదః   ॥ ౧౧॥
అస్థిసఞ్జ్ఞశ్చ   రుధిరారూఢస్తు సుముఖాఙ్కురః ।
రోచిష్మాన్ముఖవృత్తస్థో ధనేశః శేషసంయుతః ॥ ౧౨॥
వారిదః కేశవారూఢో లమ్పటశ్చ పినాకినా ।
యుతః శ్రీకణ్ఠసరూఢో   భరద్వాజో నివృత్తియుక్ ॥ ౧౩॥
చక్రోయుక్తశ్చక్రోధిన్యా   వామదృక్సఙ్గతస్తథా   ।
సదాశివో నివృత్తస్థో భుజఙ్గేశీ  చ సూక్ష్మగా ॥ ౧౪॥
వజ్రముష్టిశ్చన్ద్రసంస్థో    వృషఘ్నో మాత్రికాదిగః  ।
పూర్వార్ద్ధమేతన్నిర్ణీతం   పరార్ద్ధం  ప్రోచ్యతేధునా  ॥ ౧౫॥
హృదా రోచిష్మతాశాకం నృసింహాస్త్రోరసి  స్థితః  ।
ఖడ్గీశో  దేవమాతృస్థోనుస్వారేణ  విభాషితః ॥ ౧౬॥
దాతా శేషాసనస్థశ్చ  వారుణో వాతసఙ్గతః  ।
నరఃశ్రీకణ్ఠసంసక్తః    సముచ్చార్యో మనీషణా ॥ ౧౭॥
శఙ్కుకర్ణః  పావకేన సఙ్గతో  మాయయా పునః ।
సురేశః కేశవారూఢో శౌరీ శ్రీకణ్ఠసఙ్గతః    ॥ ౧౮॥
చఞ్చలో వ్యోమరూపస్థో హ్లాదినీరుచిరేణ  చ ।
కేశవాఙ్కగతా చైవ  పరార్ద్ధోయముదాహృతః  ॥ ౧౯॥
ఇతి శ్రీరాధాపటలం  సమాప్తిమగాత్ ॥
Proofread by Pallasena Narayanaswami ppnswami at gmail.com

